ՆԱԽԱԳԻԾ
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ
...... 2010 թվականի N   ...-Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՍԵՊՏԵՄԲԵՐԻ 28-Ի N 2388-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
Հայաստանի Հանրապետության կառավարությունը որոշում է. 

1. Հայաստանի Հանրապետության կառավարության 2005 թվականի սեպտեմբերի 28-ի «Սեղմված բնական կամ հեղուկացված նավթային գազով աշխատելու համար ավտոտրանսպորտային միջոցների վրա գազաբալոնային սարքավորումների տեղադրման տեխնիկական կանոնակարգը և գազաբալոնային ավտոտրանսպորտային միջոցների տեխնիկական շահագործման հրահանգը հաստատելու մասին»  N 2388-Ն որոշման մեջ կատարել հետևյալ փոփոխությունները  որոշման հավելված 1-ի `

1) 136.1-ին  կետը շարադրել հետևյալ խմբագրությամբ.
«136.1. Ավտոտրանսպորտային միջոցի վրա տեղադրված բալոնների հաջորդ վկայագրման ժամկետը նշող կտրոնների տպագրումն ու սույն կանոնակարգի 5-րդ և 6-րդ կետերով սահմանված պահանջներին համապատասխանող կազմակերպություններին բաշխումը  իրականացվում են Հայաստանի Հանրապետության տրանսպորտի և կապի նախարարության կողմից`  ներկայացվող հայտերի հիման վրա` համաձայն N 5 ձևի: Կտրոնների տպագրման, հաշվառման, կազմակերպություններին բաշխման  և կազմակերպություններում  հաշվառման ու  ավտոտրանսպորտային միջոցներին տրամադրման կարգը սահմանում է Հայաստանի Հանրապետության տրանսպորտի և կապի նախարարությունը»:

2)  137-րդ  կետում   «Սույն տեխնիկական կանոնակարգն ուժի մեջ մտնելուց 12 ամիս հետո»  բառերը փոխարինել « 2011  թվականի մարտի 1-ից հետո» բառերով:
3)   138-րդ  կետում   « կանոնակարգն ուժի մեջ մտնելուց հետո 12 ամսվա ընթացքում»  բառերը փոխարինել «մինչև  2011  թվականի մարտի 1-ը»  բառերով:
2.  Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

Հ Ի Մ Ն Ա Վ Ո Ր ՈՒ Մ
ՀՀ կառավարության «Հայաստանի Հանրապետության կառավարության 2005 թվականի սեպտեմբերի 28-ի  N 2388-Ն որոշման մեջ փոփոխություններ կատարելու մասին»  որոշման նախագծի ընդունման
Հայաստանի  Հանրապետության  կառավարության   2008 թվականի նոյեմբերի 20-ի № 1407-Ն որոշմամբ`  2005  թվականի  սեպտեմբերի 28-ի № 2388-Ն որոշման հավելված  № 1-ով  հաստատված` «Սեղմված բնական կամ հեղուկացված նավթային գազով աշխատելու համար ավտոտրանսպորտային միջոցների վրա գազաբալոնային սարքավորումների  տեղադրման տեխնիկական կանոնակարգը» շարադրվել է նոր  խմբագրությամբ,   որն ուժի մեջ է մտել 2009 թվականի հուլիս ամսից:

Տեխնիկական կանոնակարգի 137-րդ կետի համաձայն տեխնիկական կանոնա-կարգն  ուժի մեջ մտնելուց 12 ամիս հետո, այսինքն` 2010 թվականի հուլիս ամսի 1-ից հետո,   գազաբալոնային ավտոտրանսպորտային միջոցի դիմապակու վրա բալոնների հաջորդ վկայագրման ժամկետը նշող կտրոնի բացակայության կամ ժամկետանց կտրոնի առկայության դեպքում արգելվելու է բալոնների լցավորումը գազով: 

Այդ կապակցությամբ 138-րդ կետի համաձայն  մինչև տեխնիկական կանոնա-կարգն ուժի մեջ մտնելը գազաբալոնային սարքավորումներով կահավորված ավտոտրանսպորտային միջոցների վրա տեղադրված բալոնները   մինչև  2010    թվականի հուլիս ամսի 1-ը պետք է վկայագրվեն բալոնների պարբերական վկայագրում կատարող կազմակերպություններից որևիցե մեկում:
Բալոնների պարբերական վկայագրում կատարող կազմակերպություններից  ստացված նախնական տվյալներով մինչև 2010 թվականի հունիս ամսի վերջը վկայագրված բալոնների թիվը անհամեմատ փոքր է շահագործման մեջ գտնվող գազաբալոնային ավտոտրանսպորտային միջոցների թվաքանակից:  

 Հունիս ամսվա ընթացքում հնարավոր չի իրականացնել նշված ավտոտրանսպորտային միջոցների վրա տեղադրված բալոնների վկայագրումը:  Հետևաբար  2010 թվականի հուլիս ամսի 1-ից այդ ավտոտրանսպորտային միջոցների բալոնների գազով լցավորումը արգելելը կարող է հանգեցնել անցանկալի հետևանքների:

Բալոնների գազով լցավորման արգելանքը մինչև  2010թվականի մարտի 1-ը երկարաձգելու, գազալցավորման  կայաններում հայտարարություններ տեղադելու և լրատվական միջոցներով վարորդներին զգուշացնելու դպքում հնարավոր կլինի ապահովել  տեխնիկական կանոնակարգի   պահանջների կատարումը`առանց լուրջ հետևանքների,  որով էլ պայմանավորված է  ՀՀ կառավարության 2005 թվականի սեպտեմբերի 28-ի  N 2388-Ն որոշման մեջ փոփոխություններ կատարելու մասին»  որոշման նախագծի ընդունման անհրաժեշտությունը:
Ա Մ Փ Ո Փ      Տ Ե Ղ Ե Կ Ա Ն Ք
ՀՀ կառավարության    «Հայաստանի Հանրապետության կառավարության
 2005 թվականի սեպտեմբերի 28-ի  N 2388-Ն որոշման մեջ փոփոխություններ և
 լրացումներ   կատարելու մասին»   որոշման նախագծի վերաբերյալ  շահագրգիռ

 նախարարություններից ստացված առաջարկությունների և 

առարկությունների վերաբերյալ
	№
	Առարկության, առաջարկության հեղինակը /առարկության, առաջարկության ստացման ամսաթիվը
	Առաջարկության, առարկության բովանդակությունը

	Եզրակացու-

թյուն

	1
	ՀՀ ֆինանսների նախարարություն
24.06.2010թ.. 

թիվ  1/6.2-4/4449-10 
	Նախագծի վերաբերյալ դիտողություններ

և առաջարկություններ չունի:
	

	4
	ՀՀ էկոնոմիկայի նախարարություն
28.06.2010թ.

թիվ 01/26.3/2961-10
	Նախագծի վերաբերյալ առարկություններ

և առաջարկություններ չունի:
	

	
	ՀՀ Ոստիկանություն

22.06.2010 թ.

թիվ 35/987
	Նախագծի վերաբերյալ առաջարկություններ և առարկություններ չունի:
	

	
	ՀՀ տարածքային կառավարման նախարարություն

21.06.2010 թ.

թիվ 01/16/3593-10
	Նախագծի վերաբերյալ առաջարկություններ և առարկություններ չունի:
	

	6
	ՀՀ արդարադատության նախարարություն
22.07.2010թ.

թիվ 01/2324-10
	<<Հայաստանի Հանրապետության կառավարության 2005 թվականի սեպտեմբերի 28-ի թիվ 2388-Ն որոշման մեջ փոփոխություններ կատարելու մասին>> Հայաստանի Հանրապետության կառավարու-թյան որոշման նախագծի վերաբերյալ հայտնում ենք, որ նախագծի 1-ին կետի 1-ին, 2-րդ և 3-րդ ենթակետերում <<136.1. կետը>> բառերն անհրաժեշտ է փոխարինել <<136.1-ին կետը>> բառերով, իսկ <<137>> և <<138>> թվերը` համապատասխանաբար <<137-րդ>> և <<138-րդ>> թվերով 
	Ընդունվել է


Տ Ե Ղ Ե Կ Ա Ն Ք
ՀՀ կառավարության  «Հայաստանի Հանրապետության կառավարության 2005 թվականի սեպտեմբերի 28-ի  N 2388-Ն որոշման մեջ փոփոխություններ   կատարելու մասին»    որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության կամ բացակայության մասին 

ՀՀ կառավարության  «Հայաստանի Հանրապետության կառավարության 2005 թվականի սեպտեմբերի 28-ի  N 2388-Ն որոշման մեջ փոփոխություններ կատարելու մասին»  որոշման նախագծի ընդունումը այլ իրավական ակտերում փոփոխություններ կամ լրացումներ կատարելու անհրաժեշտություն չի առաջացնում:

Տ Ե Ղ Ե Կ Ա Ն Ք

ՀՀ կառավարության  «Հայաստանի Հանրապետության կառավարության 2005 թվականի սեպտեմբերի 28-ի  N 2388-Ն որոշման մեջ փոփոխություններ  կատարելու մասին»    որոշման նախագծի ընդունման կապակցությամբ պետական բյուջեում  ծախսերի և եկամուտների ավելացման կամ նվազեցման մասին

ՀՀ կառավարության  «Հայաստանի Հանրապետության կառավարության 2005 թվականի սեպտեմբերի 28-ի  N 2388-Ն որոշման մեջ փոփոխություններ կատարելու մասին»      որոշման  նախագծի ընդունումը Հայաստանի Հանրապետության 2009 թվականի պետական բյուջեի եկամուտներում և ծախսերում էական ավելացում կամ նվազեցում չի առաջացնում:

Տ Ե Ղ Ե Կ Ա Ն Ք

ՀՀ կառավարության  մշտապես գործող ֆինանսատնտեսական նախարարական կոմիտեի 09.09.2010թ. կայացած  նիստի   № 23.17/[47294]-10   արձանագրության  12-րդ կետի 2-րդ ենթակետով տրված հանձնարարականի վերաբերյալ
Հայաստանի Հանրապետության կառավարության 2010 թվականի մարտի 11-ի ժամը 11-00-ին կայացած նիստում հավանություն է տրվել «Ճանապարհային երթևեկության անվտանգության ապահովման մասին» Հայաստանի Հանրապետության օրենքում լրացումներ և փոփոխություններ կատարելու մասին» օրենքի նախագծին, որի համաձայն օրինքի 15-րդ հոդվածի 6-րդ մասում սահմանվում է, որ   «Տեխնիկական զննության արդյունքում շահագործման պահանջներին համապատասխանող տրանսպորտային միջոցի համար զննություն իրականացրած լիցենզավորված անձը տրամադրում է սահմանած նմուշի կտրոն, որը վարորդի կողմից անձամբ փակցվում է տրանսպորտային միջոցի առջևի հողմապակու ներքևի աջ անկյունում»:

Հետևաբար. տեխնիկական զննման կտրոնը պահանջելու իրավունքը լցավորողին վերապահելու նպատակահարմարության վերաբերյալ որևէ այլ առաջարկություն ներկայցնելը նպատակահարմար չէ:

ՀՀ կառավարության  2005 թվականի սեպտեմբերի 28-ի  № 2388-Ն որոշմամամբ հաստատված  «Սեղմված բնական կամ հեղուկացված նավթային գազով աշխատելու համար ավտոտրանսպորտային միջոցների վրա գազաբալոնային սարքավորումների տեղադրման տեխնիկական կանոնակարգի» 133-րդ կետի համաձայն «Պարբերական վկայագրման ժամկետանց բալոններով գազաբալոնային ավտոտրանսպորտային միջոցների շահագործումը կանխելու նպատակով ավտոտրանսպորտային միջոցի դիմապակու վերևի աջ անկյունում ներսի կողմից փակցվում է ավտոտրանսպորտային միջոցի վրա տեղադրված բալոնների հաջորդ վկայագրման ժամկետը (տարեթիվը և ամիսը) նշող 50 մմ x 80 մմ չափսերով կտրոն` համաձայն N 4 ձևի»: 

№ 4 ձևի կտրոնը ավտոտրանսպորտային միջոցի դիմապակու  վրա  փակցնելը պայմանավորված է.

1.   գազալցավորման կետի լցավորողի կողմից առանց բալոնների վրա կատարվող նշագրումները զննելու  կամ վարորդից որևէ փաստաթուղթ պահանջելու` պարբերական վկայագրման ժամկետանց բալոնների լցավորումը գազով կանխելու, իսկ լցավորման դեպքում որևէ այլ պատճառաբանություն ներկայացնելու հիմքերը բացառելու  անհրաժեշտությամբ:

2.   համապատասխան լիազորված մարմինների ներկայացուցիչների կողմից առանց գազալցավորման կետից դուրս եկող ավտոտրանսպորտային միջոցի վարորդի մոտ առկա փաստաթղթերը պահանջելու` գազալցավորման կետի  լցավորողի կողմից պարբերական վկայագրման ժամկետանց բալոնների լցավորումը գազով վերահսկելու անհրաժեշտությամբ:

3.   պարբերական վկայագրման ժամկետանց բալոններով գազաբալոնային ավտոտրանսպորտային միջոցների շահագործման նկատմամբ հասարակական վերահսկողություն ապահովելու անհրաժեշտությամբ:

Ավտոտրանսպորտային միջոցի դիմապակու վերևի աջ անկյունում ավտոտրանսպորտային միջոցի վրա տեղադրված բալոնների հաջորդ վկայագրման ժամկետը նշող 50 մմ x 80 մմ չափսերով կտրոնի փակցնելը բոլորովին չի ազդում երթևեկության անվտանգությունը ապահովելու համար անհրաժեշտ` վարորդի տեսադաշտին:

Հետևաբար. ավտոտրանսպորտային միջոցի վրա տեղադրված բալոնների հաջորդ վկայագրման ժամկետը նշող կտրոնը պահանջելու իրավունքը լցավորողին վերապահելը համարում ենք աննպատակահարմար,  քանի որ այն բացի լրացուցիչ անհարմարություներ ստեղծելուց կնպաստի տեխնիկական կանոնակարգի պահանջների չկատարմանը և պարբերական վկայագրման ժամկետանց բալոններով գազաբալոնային ավտոտրանսպորտային միջոցների շահագործումը:







